
ՀԻՄՆԱՎՈՐՈՒՄ 

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը.
««Հայաստանի Հանրապետության 2025 թվականի պետական բյուջեի մասին» Հայաս​տանի Հանրապետության օրենքում վերաբաշխում, փոփոխություններ, Հայաս​​տա​նի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխու​թյուններ ու լրացում կատարելու մասին»  Կառավարության որոշման նախագծի ընդունումը պայմա​նավորված է «Արխիվային գործի մասին» օրենքի 3-րդ հոդվածի 1-ին մասի 2-րդ կետի և 15-րդ հոդվածի պահանջներից ելնելով Հայաստանի Հանրապետության պետական պահպանության ծառայության վարչական շենքում առանձնացված արխիվային սենյակի կահավորման անհրաժեշտությամբ: 
Հայաստանի Հանրապետության պետական պահպանության ծառայության 2025 թվականի պետական բյուջեի 1036 ծրագրի 11001 «Պետական պահպանության ծառայություններ» միջոցառմամբ և 1036 ծրագրի 31002 «ՊՊԾ տեխնիկական հագեցվածության բարելավում» միջոցառմամբ գնման արդյունքում տնտեսված համապատասխանաբար 2.075,0 հազար դրամ և 2.086,3 հազար դրամ գումարներն ուղղել Հայաստանի Հանրապետության պետական պահպանության ծառայության արխիվային սենյակի կահավորմանը(ճաղավանդակներ, դարակաշարեր, նախահաշիվը կցվում է):
2. Առաջարկվող կարգավորման բնույթը.
Նախագծով առաջարկվում է 2025թ. պետական բյուջեով Ծառայությանը տրամադրված միջոցների գնման արդյունքում տնտեսված 4.161,3 հազար դրամն ուղղել վերոնշյալ խնդիրների լուծմանը: 
3. Ակնկալվող արդյունքը

Նախագծի ընդունման արդյունքում կապահովվի Ծառայության բնականոն գործունեությունն ու իր առջև դրված խնդիրների պատշաճ կատարումը: 
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագծի ընդունումը բխում է Ազգային Ժողովի 2021 թվականի օգոստոսի 26-ի            N ԱԺՈ-002-Ն որոշմամբ հաստատված Հայաստանի Հանրապետության կառա​վարության (2021-2026թթ.) ծրագրի 1-ին գլխի «Ազգային անվտանգության մարմինների կայուն համակարգը» բաժնի առաջին նախադասություն «Հայաստանի Հանրապետության ներքին և արտաքին անվտանգության, կայունության, հասարակության բնականոն գործունեության կարևորագույն նախապայմաններից է մշտապես կատարելագործվող, արդի մարտահրավերներին դիմակայելու ունակ, տեխնիկական զարգացումներին համընթաց արդիականացվող, համապատասխան որակյալ կադրերով համալրվող և հասրակության վստահությունը վայելող ազգային անվտանգության մարմինների առկայությունը»:
5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին. 

Նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազեցում չի նախատեսվում:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 

Նախագծի ընդունումն այլ իրավական ակտերում փոփոխություններ և(կամ) լրացումներ կատարելու անհրաժեշտություն չի առաջացնի:

7.  Նախագիծը մշակող պատասխանատու մարմինը.
ՀՀ պետական պահպանության ծառայություն

